
ТЕЛЕ БАРҘЫҢ — ИЛЕ БАР

район-ара ижтимағи-сəйəси гəзите
12+

4
6
6
5
2
9
9

1
8
2
1
3
2

>

Гəзит Бөрө ҡалаһы һəм районы, Асҡын, Ҡариҙел, Борай, Мишкə, Балтас райондарында таратыла https://yantiyak.ru/

Ҡыҫҡаса

Афарин! Яңылыҡтар
Ишле ғаилəлəр,   

был хаҡта
онотмағыҙ!

Башҡортостанда ишле 
һəм инвалид бала тəр-
биəлəгəн ғаилəлəргə 
милеккə бушлай ер бүлеү 
урынына торлаҡ шартта-
рын яҡшыртыуға бер та-
пҡыр аҡсалата түлəү биреү 
тураһында ҡарар ҡабул 
ителгəн. Уға ярашлы, аҡса 
күлəме 250 мең һум тəш-
кил итə һəм исемлəнгəн 
таныҡлыҡ рəүешендə өс 
йылға тапшырыла. Уны фа-
тир, бүлмə, шəхси торлаҡ 
йорт һатып алғанда иғəнə 
итеп файҙаланырға мөм-
кин. Шулай уҡ шəхси йорт 
һалырға, ипотека түлəргə, 
ер участкаһы һатып алы-
рға ла була. Республикала 
бындай ярҙамдан күп ба-
лалы һəм бəлиғ булмаған 
инвалид бала тəрбиəлəгəн 
ғаилəлəр файҙалана ала. 

Башҡортостан 
илдə икенсе урында

Башҡортостан  спорт 
объекттары һаны  буйынса  
илдə  икенсе урында. Был 
турала  Премьер-министр 
Андрей  Назаров  социаль 
селтəрҙə  хəбəр итə. Район 
һəм ҡалаларҙа 13 меңдəн 
ашыу спорт объекты бар. 
Стадион,  боҙ һарайы, 
физкультура-һауыҡтырыу  
комплексы, бассейн, спорт 
майҙансығы, фитнес-үҙəк-
тəр төҙөлгəн. “Спорт объ-
екттары  һаны  буйынса  
Мəскəүҙəн генə  ҡалыша-
быҙ.  «Башҡорт ихатала-
ры» программаһы буйынса  
ғына  һуңғы ике  йылда  
120-нəн ашыу  спорт май-
ҙансығы төҙөлдө”, — ти ул.

Өҫтəмə ял бирергə 
тəҡдим итəлəр

Рəсəйҙə тəмəке тарт-
маусы хеҙмəткəрҙəргə 
өҫтəмə ял бирергə тəҡдим 
итəлəр. Думала ошондай 
тəҡдим əҙерлəнгəн, ул Һа-
улыҡ һаҡлау министрлығы 
ҡарауына тапшырылған. 
Сəлəмəт тормош алып 
барыусыларға ай  һайын 
өҫтəп бер көн ял биреү 
башланғысы бар. Проект 
авторҙары фекеренсə, 
бындай  сара  уларға  спорт 
менəн шөғөллəнеү өсөн 
өҫтəмə  мөмкинлек бирə,  
тəмəке  тартыусылар өсөн 
иһə  насар ғəҙəтен ташла-
уға  тағы бер стимул була.

Сара Уҡытыусы һəм остаз 
йылына һəм юл хəрəкəте 
йəш инспекторҙары 
отрядтары төҙөлөүҙең 50 
йыллығына арналды һəм 
Асҡын район Мəҙəниəт 
йортонда гөрлəп үтте.  
Унда Асҡын, Тəтешле, 
Ҡалтасы, Борай һəм 
Балтас райондарынан 
биш команда ҡатнашты. 
Шаяндар һəм отҡорҙар 
клубы конкурсында 
ҡатнашыусыларҙы 
Асҡын районы хакимиəте 
башлығы Динис Рəдис улы 
Йосопов сəлəмлəне һəм 
уңыштар телəне.

Йыл да үткəрелгəн те-
матик сара юл-транспорт 
фажиғəлəрендə балаларҙың 
йəрəхəт алыуын иҫкəртеү-
гə, уҡыусыларҙың юл йөрөү 
ҡағиҙəлəрен дөрөҫ үтəүенə 
йүнəлтелгəн. Үҙҙəренең юмор 
хисен, сəхнəлə артислыҡ һəм 
музыкаль һəлəттəрен күрһə-
тергə Асҡындан “Стопудово”, 
Тəтешленəн “BOMBA”, Ҡал-
тасынан “Ҡалтасы юл саты”, 
Борайҙан “Запас тəгəрмəс” 
һəм Балтас районынан “Ша-
яндар” командалары сыҡты. 
Уларға түбəндəге биремдəрҙе 
үтəргə кəрəк ине: “Тəҡдим 
ителгəн хəрəкəт тиҙлеге — 50!” 

— ҡыҫҡа һəм күңелле итеп үҙ 
командаң менəн таныштырыу; 

“Педагог — ул исем түгел, педа-
гог булыу  — һəлəт” капитан-
дар конкурсы — Юл хəрəкəте 
хəүефһеҙлеге дəүлəт инспек-
цияһы хеҙмəткəрҙəре һəм 
педагогтары тураһында; “Ə 
юл һоро таҫма булып һуҙыла” 
фристайлы — ЮХХДИ эш-

мəкəрлеге тураһында видео-
ролик күрһəтеү. 

Командаларҙың һəр бе-
реһе биремдəргə яуаплы 
ҡарап, ныҡлы əҙерлəнгəн. 
Сəхнəлə егеттəр һəм ҡыҙҙар 
үҙҙəрен ышаныслы тотоп, 
бар оҫталыҡтарын асып, юл 
хəрəкəте ҡағиҙəлəрен яҡшы 
белеүҙəрен күрһəтте. Төрлө 
темаға шаярыуҙар, шулай уҡ 
дəртле йырҙар һəм бейеүҙəр 
күп булды. Һəр сығышты 
тамашасылар алҡыштарға 
күмде, һəр команданы үҙенең 
көйөрмəндəре дəртлəндереп 
торҙо.

Үҙҙəренең сығышы менəн 
командалар тамашасыларҙы 
ғына түгел, жюри ағзаларын 
да хайран итергə тырышты. 
Ə жюри ағзалары — Асҡын 
районы хакимиəте башлығы-
ның социаль мəсьəлəлəр һəм 
кадрҙар сəйəсəте буйынса 

урынбаҫары Эльза Əхмəт-
гəрəеава, район мəғариф 
бүлеге етəксеһе Зөлфирə 
Селянина, Асҡын районы буй-
ынса ЮХХДИ-ның юл-патруль 
хеҙмəте инспекторы, полиция 
лейтенанты Павел Крапивин, 
Иҫке Балтас 1-се урта мəктə-
бе директоры Рəзилə Əмино-
ва, Тəтешле районы Балалар 
ижады үҙəгенең педагог-ой-
оштороусыһы Милəүшə Хə-
бибуллина, Борай 2-се урта 
мəктəбенең уҡытыу-тəрбиə 
эше буйынса директор урын-
баҫары Лилиə Ғəйнетдинова, 
Ҡалтасы районы йəштəр 
комитеты рəйесе вазифаһын 
ваҡытлыса башҡарыусы Ро-
ман Перелыгин  конкурсҡа 
йомғаҡ яһағанда ҡатнашы-
усыларҙың шаярыу хисен, 
берҙəмлеген, сəхнə оҫта-
лығын ғына түгел, иң мөһиме 

— юл йөрөү ҡағиҙəлəрен яҡшы 

белеүен  иҫəпкə алды. 
Көсөргəнешле бəйгелə 

Асҡын 1-се урта мəктəбе-
нең “Стопудово” командаһы 
лайыҡлы рəүештə 1-се урын 
яуланы. Улар республика кон-
курсының финалында сығыш 
яһаясаҡ. Ҡалтасы һəм Балтас 
райондары командалары 
асҡындарҙан аҙ ғына артта ҡа-
лып, 2-се һəм 3-сө урындарға 
лайыҡ булды. Ə Тəтешле һəм 
Борай райондары командала-
ры “Еңеүгə ынтылыш” номина-
цияһында билдəлəнде. 

Əүҙем,  һəлəтле, инициа-
тивалы егеттəр һəм ҡыҙҙар 
сираттағы тапҡыр КВН-дың 
күңелле, яҡшы, кəрəкле уйын 
икəнен иҫбат итте. Йəштəр  
юл йөрөү ҡағиҙəлəрен үтəүҙең 
мөһимлеген һыҙыҡ өҫтөнə 
алып, уйындың асылын аса 
алды.

Лениза ЗАКИРОВА.

“Бала саҡтың хəүефһеҙ юлы”
республика КВН конкурсының төбəк этабы Асҡында үтте

Бала табыу йортонан балалар 
баҡсаһына тиклем – Дəүлəт 
хеҙмəттəренең “Бала тыуыу” 
суперсервисы яңы тыуған 
бəпестең тəүге документтарын 
еңел һəм тиҙ генə эшлəп алырға 
ярҙам итəсəк. Суперсервис үҙ эсенə: 
бала тыуыуын теркəү, даими һəм 
ваҡытлы прописка, СНИЛС һəм ИНН, 
ОМС полисы һəм поликлиникаға 
беркетелеү, балалар баҡсаһына 
сиратҡа ҡуйыуҙы ала.

Суперсервис “Рəсəй Федерацияһы-

ның һанлы иҡтисади” милли проектының 
“Һанлы дəүлəт идаралығы” федераль 
проекты ярҙамында эшлəнгəн. Унда 
бала тыуғанда кəрəк булған иң популяр 
социаль хеҙмəттəр ингəн һəм дəүлəт 
хеҙмəттəрен онлайн-режимда алыуҙы 
ябайлаштыра.

Билдəле булыуынса, 2023 йылда ата-
əсəлəр Дəүлəт хеҙмəттəре аша миллион 
самаһы ғариза тапшырған. Тулыһынса 
онлайн килеш 140 меңдəн ашыу бала 
теркəлгəн. Йыл башынан сервис менəн 
14 йəшкə тиклемге балалары булған 230 

мең ата-əсə файҙаланған.
Сервис бик уңайлы: уның ярҙамында 

бала тыуыу тураһында таныҡлыҡ алғас, 
ике ата-əсəнең дə Дəүлəт хеҙмəттəрен-
дə автоматик рəүештə СНИЛС, ИНН 
һəм медицина полисы алыуға һорау 
барлыҡҡа килə. Шулай уҡ суперсервис 
түлəмдəр һəм ташламалар тураһында 
мəғлүмəт бирə. Əсəйҙең шəхси каби-
нетында əсəлек капиталы тураһында 
мəғлүмəт килеп сыға.  

                              Əлфиə МИНҒƏЛИЕВА.

Балалары яңы тыуған ата-əсəлəргə ярҙамға

1-се урын яулаусы "Стопудово" командаһы. 

Наилə ИМАЕВА.

Сəлəмəтлек

Мəҙəниəт усағы яңы 
һулыш алды

Урындағы  башланғыстарҙы 
яҡлау программаһы сиктəрендə  
капиталь ремонт үткəрелгəн  Сте-
пановка  ауылы клубы тантаналы 
асылды. Проектты тормошҡа 
ашырыу өсөн 500 мең һум аҡса 
кəрəк була:  226 260 һум  респу-
блика бюджетынан бүленə, шун-
дай  уҡ күлəмдə — район бюд-

жетынан, тағы ла 25-əр мең һум 
бағыусынан һəм ауыл халҡынан 
йыйыла. Ошо аҡсаға   клуб би-
наһының  ишектəрен, тəҙрəлəрен,  
электр  үткəргестəрен  алмашты-
ралар.   Мəҙəниəт, спорт һəм 
йəштəр сəйəсəте идаралығы ти-
мер мейес  алып ҡуя. 

Ремонт башланды
Музей  урынлашҡан бинаның 

икенсе ҡатында “Альянс” идара 

итеүсе компанияһы   яуаплылығы 
сиклəнгəн йəмғиəте ремонт эштəрен 
башланы.         Музей һəм галерея 
урынлашасаҡ был ҡатта   тулыһын-
са ремонт  талап ителə:  стена, 
түшəм, тəҙрə, электр үткəргестəрҙе 
алмаштырыуҙан  башлап,  тыштан 
ҡыйығын һəм  инеү  урынына тиклем.

 Уңыштың бəрəкəте – 
ғөшөр саҙаҡаһында 

Солтанбəк ауылы халҡы, баҡ-

са эштəре тамамланғас, йыл 
дауамында үҫтерелгəн уңышта-
рынан  ғөшөр саҙаҡаһын  быйыл 
да берҙəм генə йыйып тапшырҙы. 
Яңы ғына  улар хəлəл көс менəн 
үҫтереп алған картуф, сөгөлдөр, 
кишер, кəбеҫтə, ташҡабаҡ һəм 
башҡа уңышынан, шулай уҡ һөт 
ризыҡтарынан өлөш сығарып, 
Өфө ҡалаһындағы “Туҡай” мəсе-
тенə илтеп тапшырҙы.

Һөйөнсө!

Үҙҙəренең һөнəри байрамын билдəлəгəн көндə 
республиканың ауыл ерендə эшлəүсе бер 
төркөм  йəш уҡытыусыһы Башҡортостан 
Башлығы Радий Хəбиров ҡулынан гранттар 
алды.  Урмияҙ урта мəктəбенең башланғыс 
кластар уҡытыусыһы Нурия Мөхəмəтнур 
ҡыҙы Ғилмаева ла  төбəк  ярҙамына эйə 
булды.

2019 йылдың июлендə Радий Хəбиров йыл 
һайын ауыл ерендə йəшəүсе һəм эшлəүсе 100 
йəш уҡытыусыға 600 мең һум күлəмендə грант 
тапшырырға ҡарар иткəйне.  2020 йылда грантты 
алыусылар һаны артты. Быйыл  150 сертификат  
тапшырылды, ə уның  күлəме 690 мең һум тəшкил 
итте.  Конкурста 35 йəшкə тиклемге уҡытыусылар 
ҡатнаша ала. Уларҙың уҡытыу йөклəмəһе бер 
ставканан кəм булмаҫҡа, ə йəшəгəн тораҡ пунктын-
да иң күбе 15 мең кеше булырға тейеш.

Грант алыусы йəш, перспективалы ауыл пе-
дагогтары араһында беҙҙең райондан тағы ла 
өс уҡытыусы бар. Улар:   Асҡын 2-се урта  мəк-
тəбенең инглиз теле уҡытыусыһы  Алиса Рəшит 
ҡыҙы Вəлинурова,   йəшəйеш хəүефһеҙлеге 
нигеҙҙəре һəм физкультура уҡытыусыһы Руслан 
Əлфир улы Яхин,  башланғыс кластар уҡытыу-
сыһы Мария Геннадьевна Чабина.

Был грантҡа дəғүə итеүселəрҙең   эштəрен мах-
сус комиссия  баһалап, йыйған балдары буйынса 
рейтинг төҙөй. Премияға лайыҡ булыусы район-
даштарыбыҙ араһынан Нурия  Мөхəмəтнур ҡыҙы 
иң яҡшы 30 уҡытыусы исемлегенə  13-сө булып 
инеп,  был төбəк ярҙамын  Уҡытыусылар көнөндə  

Башҡортостан Башлығы ҡулынан тантаналы шарт-
тарҙа  алыуға лайыҡ була (һүрəттə). 

 Солтанбəк ауылында йəшəүсе Сəдидə һəм 
Мөхəмəтнур Миндейəровтарҙың  алты балалы 
ғаилəһендə иң кесеһе  булып донъяға килеп, те-
ремек, тырыш, маҡсатсан  ҡыҙ булып үҫə.  Өфө 
1-се педагогия училищеһын тамамлағас, Урмияҙ 
урта мəктəбендə башланғыс кластар уҡытыусыһы 
булып хеҙмəт юлын башлай.  Йəш белгес ситтəн 
тороп Башҡорт дəүлəт педагогия университетында 
рус теле һəм əҙəбиəте факультетында  белем ала. 
Мəктəп директорының тəрбиəүи эштəр буйынса 
урынбаҫары булып та бер йыл эшлəп ала. Артабан  
башланғыс класс уҡыусыларын  уҡыта.

Ғаилəһе менəн дə бəхетле  Нурия Мөхəмəтнур 
ҡыҙы. Тормош иптəше  Рөстəм Əнүəр улы менəн   
ул һəм  ҡыҙ тəрбиəлəйҙəр. Илназ улдарына  —  
алты, Гүзəл ҡыҙҙарына  өс йəш.  Улар “Йəйғор” 
балалар баҡсаһына йөрөй. Йəш  ғаилə өсөнсө 
балаларын көтə.   Тырышып, хəлəл көс менəн яңы 
йорт һалғандар.  Əле  мейес һалып, йылылыҡ 
үткəргəндəр.   Эске биҙəклəү эштəрен башҡарғас, 
өй туйларға йыйыналар. Нурия Мөхəмəтнур ҡыҙы 
дəүлəт ярҙамына бик ҡыуанып, яңы өйгə ҙур бүлəк 
булды, ти  һəм йəш уҡытыусыларҙы шулай дəрт-
лəндергəндəре өсөн рəхмəт белдерə.  

Дəүлəт ярҙамы дəрт бирə
Нурия Ғилмаева  —  грант алыусы иң яҡшы 30  уҡытыусы исемлегендə

“Һаулыҡ  һаҡлау”  милли проектының 
“Беренсел звеноны модернизациялау” 
төбəк программаһы ярҙамында Иҫке Ҡаҙансы 
ауылында ауыл табип амбулаторияһын 
күтəрəлəр.  Нефтекама ҡалаһынан   ШЭ 
Р.Сəйфетдинов  подряд ойошмаһы  əле 
буласаҡ объекттың модуль конструкцияһын 
йыя.   Улар шулай уҡ  электр, сантехника 
йыһаздарын монтажлау буйынса эштəрҙе лə 
башҡарасаҡ. 

Амбулатория сафҡа индерелгəс, бирелə   Иҫке 
Ҡаҙансы һəм яҡын тирəлəге ауылдарҙан  2600 

кеше  беренсел медицина-санитар ярҙамы аласаҡ. 
Уларҙың 434-е — балалар, шул иҫəптəн 14  бер 
йəшкə тиклемге сабый.  Модуль тибындағы бинала  
балалар һəм ололар бүлексəһе, педиатр, терапевт, 
стоматолог,  процедуралар, акушер кабинеттары 
һəм көндөҙгө стационар урын аласаҡ.

Бөгөн   ауыл  халҡын хеҙмəтлəндергəн амбула-
тория бинаһы  1973 йылда төҙөлə. Йылдар үтеп,  
ул бик иҫкерə һəм заман талаптарына яуап бирмəй 
башлай.  Əле бирелə өс  медицина хеҙмəткəре 
халыҡҡа ярҙам күрһəтə: фельдшер Лəйсəн  Рафиҡ 
ҡыҙы Ғафуръянова, акушер Лилиə Тəфкəлүн ҡыҙы 

Ғайсина, шəфҡəт туташы  Зөбəржəт Хəмзə ҡыҙы 
Ғатина. Уларҙың барыһы ла тəжрибəле, үҙ эшенə 
яуаплы ҡараған  һөнəрмəндəр.  Йыйыштырыусы 
булып  Раушания Рафиҡ ҡыҙы Зиннəтуллина 
эшлəй.  

— Заманса ауыл табип  амбулаторияһы төҙөү 
халыҡҡа медицина ярҙамы күрһəтеү сифатын 
бермə-бер арттырасаҡ, яңы бинала педиатр һəм 
терапевт кабинеттары  ла эшлəйəсəк. Төпкөл 
ауылдарҙа йəшəгəн кешелəр ваҡытында медици-
на ярҙамын аласаҡ, – ти   33 йыл акушер  булып 
эшлəүсе Лилиə  Тəфкəлүн ҡыҙы.

Ҡаҙансылар  күптəн көтə ине

Фирғəт НƏБИУЛЛИН.

Н И М Ə ?   Ҡ А Й Ҙ А ?   Ҡ А С А Н ?
Фестиваль старт алды

Район Мəҙəниəт һарайында 
үҙешмəкəр сəнғəт оҫталары Бөйөк 
Еңеүҙең 80 йыллығы уңайынан 
иғлан ителгəн фестиваль сиктəрен-
дə ҙур концерт программаһы менəн 
сығыш яһаны. Илһөйəрлек менəн 
һуғарылған сарала төрлө йəштə-
ге 100-ҙəн артыҡ кеше ҡатнашты. 
Улар тамашасыларға вокал, бейеү, 

нəфис һүҙ, сəхнə əҫəре жанрҙарын-
дағы сығыштар тəҡдим итте. Район 
мəҙəниəт бүлеге етəксеһе Дамир 
Хəмəтов фестиваль факелын 
Тушҡыр ауыл билəмəһе башлығы 
Булат Əғлəмовҡа тапшырҙы. 

Конкурста еңделəр
Балтас район үҙəк китапханаһында 

18 йəшкə тиклем физик мөмкинлек-
тəре сикле граждандар араһында һай-

лау хоҡуғы һəм һайлау мəсьəлəлəре 
буйынса республика конкурсы 
сиктəрендə фəһемле сара уҙҙы. 
Интеллектуаль бəйге һөҙөмтəһендə 
1-се урынға Фидан Ризуанов сыҡты, 
2-се урынды — Рəмил Камалов, 3-сө 
урынды Рудаль Суфиянов алды. 

Сертификатҡа эйə 
булдылар

Республика Спорт министрлығы 

өлкəн йəштəге кешелəргə физкуль-
тура-һауыҡтырыу хеҙмəттəре күрһə-
теүсе ойошмаларға субсидия биреү 
проектын тормошҡа ашыра. Уға 
ярашлы, ГТО нормативтарын тапшы-
рған 60 йəште уҙған граждандар 
физкультура-һауыҡтырыу хеҙмəттəре 
өсөн 10 мең һумлыҡ сертификат ала. 
Районда əлеге программа буйынса 20 
кеше сертификатлы булды.

Үҙебеҙҙекелəрҙе ташламайбыҙ

Асау ауылында удмурт, татар, 
башҡорт һəм рус миллəтенəн 
булған халыҡ күп йылдар үҙ-ара 
килешеп, татыу-берҙəм булып, 
бер-береһенең ғөрөф-ғəҙəттəрен, 
йолаларын хөрмəт итеп йəшəй. 

Миллəт-ара дуҫлыҡты нығытыуҙа 
байрамдарҙың роле ҙур, сөнки улар 
аша халыҡтар бер-береһенең мəҙə-
ниəтен, йəшəү рəүешен, ғөрөф-ғəҙəт-
тəрен, йолаларын өйрəнə һəм шулар 
аша бер-береһенə хөрмəт тəрбиəлəй, 
дуҫлыҡ ептəрен нығыта. Асау 
ауылында бындай саралар йыш үтə. 
Ҡайһы миллəттең ниндəй генə байра-
мы булмаһын, айырма юҡ — татары 
ла, русы ла, удмурт һəм башҡорто 
ла əүҙем ҡатнаша. Һабантуй, Науруз, 
дини байрамдар, Пасха, Масленица 
һəм башҡалар бирелə ҙурлап һəм 
гөрлəп уҙа.

Ауыл клубында үткəрелə торған 
байрамдар ҙа милли биҙəктəргə бай. 
Сəхнəлə төрлө телдə моңдар яңғы-
рай, һəр ҡайһыһы үҙенсəлекле һəм 
матур.

— Халыҡ беҙҙə ауыл өсөн йəн 
атып йəшəй. Был хаҡта ғорурланып 
əйтə алам. Шулай бергə һəм берҙəм 
булғас, барлыҡ эштəрҙе лə ваҡытын-
да һəм тейешле дəрəжəлə башҡарып 
сығабыҙ. Был берəй сарамы, өмə 
булһынмы. Ауылыбыҙҙың матурлығы 
һəм таҙалығы — барыбыҙҙың да ур-

таҡ тырышлығы. Төрлө байрамдарға, 
өмəлəргə күмəклəп сығабыҙ. Ха-
лыҡтың берҙəмлеге — үҙе бер ҡыу-
аныслы күренеш. Уртаҡ байрамдар, 
йолалар ауыл тормошон байыта, 
биҙəй. Улар төрлө быуын вəкилдəре 
араһындағы мөнəсəбəттəрҙең дə 
ныҡлығын күрһəтə, — ти ауыл клубы-
ның мəҙəни саралар ойоштороусыһы 
Гөлгөнə Хəмиҙуллина.

Асау ауылы данлыҡлы кешелəргə 
бай. Советтар Союзы Геройы Үлмəҫ 
Шакиров иҫтəлегенə даими рəүештə  
төрлө тантаналы саралар үтə бирелə.

— Аяуһыҙ һуғыш яланында Үлмəҫ 
Шакиров күрһəткəн батырлыҡ бары-

быҙ өсөн дə үрнəк булып тора. Һуғыш 
йылдары көндəн-көн йырағая барһа 
ла, яугирҙарыбыҙ күрһəткəн батыр-
лыҡтың əһəмиəте кəмемəй. Уларҙың 
ҡаһарманлығы, үткəн тормош юлы 
үрнəгендə килəсəк быуындар ҙа тəр-
биəлəнер, — ти Асау ауылы халҡы 
үҙҙəренең батыр ауылдаштарын иҫкə 
алып.

Йəй айҙарында ғына Паралимпия 
уйындары чемпионы Рөстəм Ғари-
фуллин иҫтəлегенə бюст асылды. 
Рөстəм Рəфис улы 2005 йылда саңғы 
буйынса эстафетала “Донъя чемпио-
ны” исеменə лайыҡ булды. 2006 йыл-
да Туринда үткəн Паралимпия уйын-

дарында биатлон буйынса ике тапҡыр 
чемпион, эстафетала көмөш призер 
булды. Яҡташыбыҙ биатлон буй-
ынса “Рəсəйҙең халыҡ-ара класлы 
спорт мастеры” (2005), “Рəсəйҙең 
атҡаҙанған спорт мастеры” (2006) 
тигəн маҡтаулы исемдəргə эйə. 
2002-2007 йылдарҙа Рəсəйҙең пара-
лимпия йыйылма командаһы ағзаһы 
була. Спорт өлкəһендəге уңыштары 
өсөн “Салауат Юлаев” (2006) һəм 

“Дуҫлыҡ” (2008) ордендары менəн 
бүлəклəнгəн райондашыбыҙ.

Ауылда яңы фельдшер-акушерлыҡ 
пункты ла асылды үткəн йыл. Унда 
Гөлсимə Ғилемшина халыҡҡа 27 йыл 
медицина ярҙамы күрһəтə.

— Яңы пунктта барлыҡ мөмкин-
лектəр ҙə бар, йылы, яҡты, иркен. 
Бина заман талаптарына тулыһын-
са яуап бирə. Модулле яңы ФАП 315 
кешене хеҙмəтлəндерə. Уларҙың 
46-һы — балалар. 90-ды уҙғандар 

— дүртəү, 60 йəштəн өлкəнерəктəр 
116 кеше иҫəплəнə, — ти Гөлсимə 
Рəдиф ҡыҙы.

Ҙур булмаған һəм матур тə-
биғəт ҡосағында урынлашҡан Асау 
ауылында яҡшы күңелле, хеҙмəт 
һөйөүсəн, тыуған еренең ҡəҙерен 
белеүсе, ата-баба йолаларын хөр-
мəт итеүсе төрлө миллəт вəкилдəре 
бер ғаилəлəй татыу йəшəй. 

Асау — дуҫ һəм берҙəм йəшəү өлгөһө
Халыҡтар берҙəмлеге көнөн ҡаршылап

Ошо көндəрҙə махсус хəрби 
операцияла ҡатнашыусы 
яҡташтарыбыҙ өсөн район үҙəгенəн 
ҙур гуманитар ярҙам оҙатылды. 
Бының өсөн Иҫке Балтасҡа Өфөнəн 
ике йөк машинаһы килде.

Баш ҡаланан килгəн йөк машиналары-
на өс “УАЗ” автомобиле, газ баллондары, 
редукторҙар, йылытҡыстар, генераторҙар, 
электр бысҡылары, төҙөлөш материалда-
ры, маскировкалау селтəрҙəре, исемле 
посылкалар, эсер һыу һəм башҡа кəрəк-
яраҡтар тултырылды. Посылкаларға уҡы-
усылар төшөргəн һүрəттəр, яҙған хаттар 
ҙа һалынды. Гуманитар ярҙам йыйыуҙа 
барлыҡ район халҡы берҙəм булды.

— Махсус хəрби операцияла ҡатнашҡан 
яҡташтар һораған əйберҙəрҙең барыһы 

ла тиерлек ебəрелде. Яугирҙар беҙҙең 
терəк-ярҙамды, күңел йылыбыҙҙы һəр 
саҡ тойорға тейеш. Изге эштə ҡатнашҡан, 
битараф булмаған район халҡына ҙур 
рəхмəттəребеҙҙе еткерəбеҙ, — ти гумани-
тар ярҙам йыйыу пункты етəксеһе, район 
хакимиəтенең физик культура, спорт, 
йəштəр сəйəсəте бүлегенең балалар һəм 
йəштəр эше буйынса баш белгесе Гүзəл 
Муллəхмəтова.

Районыбыҙ кеше хəстəренə  битараф 
булмаған, ҡайғыртыусан, һəр ваҡыт ярҙам 
итергə əҙер кешелəре менəн данлыҡлы. 
Был бик ҡыуаныслы. Шулай берҙəм 
булып, ҡулыбыҙҙан килгəнсə ярҙам 
күрһəтəйек, яугирҙарыбыҙҙың иҫəн-имен 
əйлəнеп ҡайтыуын телəйек. Ир-егеттəре-
беҙгə ошо ярҙам менəн тыуған яғыбыҙҙың 
сəлəмдəре, йылылығы барып етһен ине.

Сираттағы гуманитар ярҙам оҙатылды

 Ауылда төрлө миллəт кешелəре татыу йəшəй

Урындағы халыҡ милли асылына тоғро ҡала.

Хеҙмəт кешеһе

Гөлназ ХАНОВА.

Шишмə төҙөклəндерелде
Районда «Ауыл билəмəлəрен 

комплекслы үҫтереү» дəүлəт 
программаһы йылдам тормошҡа 
ашырыла. Уның сиктəрендə Борай 
ауылындағы “Һалҡын шишмə”, уның 
билəмəһендəге майҙан төҙөклəн-
дерелде һəм тантаналы асылды.  
Ҡунаҡтарҙың сығышы төҙөклəн-
дереүгə ҙур өлөш индереүселəрҙе  

бүлəклəү һəм йыр-бейеүҙəр менəн 
үрелеп барҙы.

Ярҙам күрһəтелде
Борай районы хакимиəте урын-

дағы урман хужалығы менəн бер-
лектə «Вечер» ҡушаматлы яугирҙың 
ҡатыны Линара Зəйруллинаға бер 
йөк утын əҙерлəп бирҙе. Ике бала 
əсəһе ярҙам һорап район хакимиə-
тенə ғариза биргəн булған.

Беҙҙекелəр һынатманы
Өфөлəге «Динамо» стадионында 

Башҡортостан Республикаһының 
муниципаль һəм дəүлəт хеҙмəт-
кəрҙəре өсөн «Хеҙмəткə һəм обо-
ронаға əҙер» Бөтə Рəсəй физкуль-
тура-спорт комплексы фестивале 
үтте. Унда район хакимиəте, ауыл 
билəмəлəре һəм ауыл хужалығы 
идаралығы хеҙмəткəрҙəре ҡатна-

шты. Командалар ултырып йəки 
терһəктəре менəн өҫтəлгə терəлеп 
тороп атыу, арҡала ятып һəм ҡул-
дарға таянып кəүҙəне күтəреү, 
гимнастика эскəмйəһендə тороп 
алға эйелеү, 16 килограмлыҡ  герҙе 
күтəреү,  2000 һəм 3000 метрға  йү-
гереү буйынса  ярыша. Беҙҙең спор-
тсылар яҡшы һөҙөмтəлəр күрһəтеп, 
ГТО нормативтарын үтəне.

Оҫта ҡулдар

Һуңғы йылдарҙа   милли кейем тегеүселəр, 
милли биҙəүестəр яһаусылар  һаны арта 
бара.  Был, əлбиттə, һөйөндөрə, сөнки 
халҡыбыҙҙың ғөрөф-ғəҙəттəре һаҡланып, 
быуындан-быуынға күсə килə. 

Башҡорт ҡатын-ҡыҙҙарының биҙəүестəре та-
рихын өйрəнеп, береһенəн-береһе матурыраҡ, 
сағыуыраҡ итеп  һаҡал (селтəр, иҙеү) тегеүсе 
Флүзə Тимерғəли ҡыҙы Ғəзизованы районыбыҙҙа 
ғына түгел, унан ситтə лə яҡшы белəлəр.

Флүзə Ғəзизова — Ҡырмыҫҡалы районы ҡыҙы. 
Борай районы егетенə кейəүгə сығып, бына 29 йыл 
Иҫке Ҡарағош ауылында йəшəй. Тормош иптəше 
Фəнис менəн өс бала тəрбиəлəп үҫтергəндəр, инде 
өс ейəн-ейəнсəрҙəрен һөйөп ҡыуаналар. 

Матурлыҡҡа ғашиҡ Флүзə апай ауыл китапха-
наһында эшлəп, быйыл сентябрҙə хаҡлы ялға 
сыға. Хəҙер яратҡан шөғөлөнə лə ваҡытын кү-
берəк бүлə ала. Ул  йөрəк йылыһын һалып, шəл-
дəр, косынкалар, кофта, шарф, күлдəктəр, ойоҡ-
баш-бейəлəйҙəр бəйлəй. Ҡул эштəре  күҙҙең яуын 
ала, бəйлəгəн шəлдəре ҡойоп ҡуйғандай матур. 
Төрлө ҙурлыҡта, төрлө материалдарҙан, төрлө 
биҙəктəр менəн тегелгəн һаҡалдарын  мəҙəниəт 
хеҙмəткəрҙəре лə, уҡытыусылар ҙа, ата-əсəлəр ҙə 

ҙур телəк менəн һатып ала.  Милли рух бөркөлөп 
торған был биҙəүестəрҙе  күргəҙмəлəргə алып 
йөрөйҙəр, сəхнəнəн сығыш яһағанда кейəлəр. 

Флүзə апай үҙе лə ауылда, районда, республи-
кала уҙған сараларҙа əүҙем ҡатнаша, оҫталыҡ 
дəрестəре лə күрһəтə. Мəҫəлəн, киң ҡолас һəм ҙур 
əҙерлек менəн уҙған Бөтə донъя фольклориадаһын-
да  ҡул эштəренəн күргəҙмə əҙерлəй. Һаҡал һəм 
түбəтəй тегеү буйынса оҫталыҡ дəресе лə күрһəтə. 
Македония, Перу, Камерун, Палестина вəкилдəре 
ҙур телəк менəн уның һаҡалдарын һатып ала. 
Ҡыҫҡаһы, ул теккəн биҙəүестəр  бөтə илгə тарала.

Флүзə Ғəзизова районда тормошҡа ашырылған 
“Етендəн күлдəккə тиклем” тигəн проектта ла ҡатна-
ша. Махсус станоктарҙа етен эшкəртергə, туҡырға 
өйрəнə, артабан үҙе лə башҡаларҙы өйрəтə.  Тор-
мош иптəше  үҙенə лə шундай станок яһап бирə. 
Хəҙер был шөғөлдө лə үҙ итеп, үҙенсəлекле ба-
лаҫтар, төрлө япмалар һуғырға  ниəтлəй оҫта.

“Милли кейем кейеп йөрөүемə генə түгел, ə 
үҙ ҡулдарым менəн милли биҙəүестəрҙе эшлəй 
алыуыма һөйөнəм! Был эшкə көндəн-көн дəрт-
лəнеберəк тотонам”, —  ти мал-тыуар ҡарарға 
ла, баҡса үҫтерергə лə, йəмəғəт эштəрендə 
ҡатнашырға ла, ейəн-ейəнсəрҙəр ҡарашырға 
ла, шул уҡ ваҡытта  халыҡ яратып алған милли 
биҙəүестəр тегергə, кейемдəр бəйлəргə лə ваҡыт 
тапҡан бар эшкə лə оҫта гүзəл зат.

Һəр эше үҙенсəлекле, ҡабатланмаҫ

“Ашнаҡсы – тəү ҡарашҡа, 
еңел, тыныс, таныш,  тəмле 
һөнəр күренһə лə,   ул түҙем-
лек, бөхтəлек һəм теүəллекте 
талап иткəн ауыр эш. Бигерəк 
тə мəктəп ашнаҡсылары ҙур 
яуаплылыҡ тота. Туҡланыу 
һəр йəһəттəн дөрөҫ, кало-
риялы, витаминдарға бай 
һəм тəмле булырға тейеш. 
Һуңғы ваҡытта балаларҙың 
яҡшы сифатлы туҡланы-
уына дəүлəт кимəлендə лə 
айырым иғтибар бүленə 
башланы: нормативтар 
билдəлəнде, аш-һыуҙың си-
фатына контроль һəм ҡаты 
яуаплылыҡ булдырылды. 
Ата-əсəлəр өсөн “Асыҡ ишек-
тəр көнө” даими рəүештə 

ойошторола. Улар ашханаға 
килеп, əҙер ризыҡтарҙан 
ауыҙ итеп ҡарай, үҙҙəрен 
борсоған һорауҙарына яуап 
ала, —  ти Золя Мирзахан 
ҡыҙы.  —  Һайлаған һөнəрем-
де яратам, сөнки  мин бала 
саҡтан аш-һыу əҙерлəү 
менəн мауыҡтым. Əсəйем 
өйҙə булмағанда, ашарға 
бешерҙем, ваҡыт үтеү менəн 
ризыҡтарым тəмлерəк була 
барҙы. Элек Интернет бул-
мағас,  ҡыҙыҡлы рецептарҙы 
журналдарҙан, гəзиттəрҙəн 
табып, уларҙы  киҫеп алып, 
дəфтəремə йəбештерə инем. 
Хəҙер  Интернеттан йəнең 
телəгəнен табып, бешереп 
ҡарарға, оҫталыҡ  дəре-

стəрен ҡарап та өйрəнергə 
мөмкин. Балаларҙың мин 
əҙерлəгəн ризыҡты яратып 

ашауын күреү – иң ҙур бүлəк. 
Ошондай мəлдəрҙə арыу 
тураһында онотаһың, арта-

бан эшлəргə дəрт-дарман 
өҫтəлə”.

“Золяға  аш-һыу əҙерлəү 
һəлəте Хоҙайҙан бирелгəн-
дер. Ул һəр ризыҡты телеңде 
йоторлоҡ тəмле итеп əҙер-
лəй, һəр башҡарған эшенə 
күңел йылыһын һала”, —  ти  
аш-һыуға оҫта был мөлəйем 
гүзəл зат тураһында хеҙмəт-
тəштəре.

Əйткəндəй, Золя Мирзахан 
ҡыҙы  — Салауат районының 
Торналы ауылынан. Мəктəп-
те тамамлағас, Саҡмағош 
һөнəрселек училищеһында 
ашнаҡсы һөнəрен үҙлəштерə. 
Борай 2-се гимназияһында 
2004 йылдан алып эшлəй.

Золя Мирзахан ҡыҙы  
кеүек һөнəр оҫталары барҙа 
ата-əсəлəргə лə, етəкселəргə 
лə  һис кенə лə бошонорға 
урын юҡ, сөнки уҡыусылар 
һəр саҡ   йылы аш, тəмле 
ризыҡ менəн туҡланасаҡ.

Бешергəн ризыҡтары телеңде йоторлоҡ
“Эшебеҙгə иң ҙур баһа – балалар рəхмəте”, — ти тəжрибəле ашнаҡсы

Борай 2-се гимназияһында  балаларҙың дөрөҫ һəм 
сəлəмəт туҡланыуын яҡшы ойоштороу белем биреү 
учреждениеһы эшмəкəрлегендə төп йүнəлеш булып 
тора, сөнки дөрөҫ туҡланыу сəлəмəтлеккə генə түгел, 
ə белем алыуҙың сифатына ла йоғонто яһай. Бирелə 
үҙ эшенə яуаплы ҡараған, тəжрибəле ашнаҡсылар 
эшлəй. Шуларҙың береһе  —  Золя Миңнуллина.

Флүзə Тимерғəли ҡыҙы эшлəгəн милли 
биҙəүестəрҙе гүзəл заттар телəп ала.

Ғəлиə ҒƏНИЕВА.

Н И М Ə ?   Ҡ А Й Ҙ А ?   Ҡ А С А Н ?
Яңы үҙəк асылды

Бөрөлə «Троицкийҙа Арт-Ҡанат»  
исемле яңы мəҙəни–тарихи үҙəк 
асылды.  XX быуат башында са-
уҙагəр Иван Мотыгин рəссамдарҙы, 
һөнəрселəрҙе, дизайнерҙарҙы һəм 
тирə-яҡ мөхитте өйрəнеүселəрҙе 
үҙ ҡанаты аҫтына йыйған. Ошо 
традицияны тергеҙеп, «Троицкий-
ҙа Арт-Ҡанат» үҙəгендə  славян 

яҙмаһының музей-оҫтаханаһы, 
сауҙагəр Иван Мотыгиндың му-
зейы, Анна Воробьеваның  — фото, 
Анастасия Витьконың «Шатлыҡ» 
театраль оҫтаханалары,  Констан-
тин Воробьев менəн фольклор 
кисəлəре, Лəйлə Ҡадиҡованың 
«Мольбертовна» — рəсемдəр, 
Надежда Самойлованың —  тегеү, 
Лира Шəмсетдинованың ҡул эше 

лавкалары асылды. Унда экскур-
сиялар, конференциялар, оҫталыҡ 
дəрестəре, фотосессиялар үтəсəк. 

Фестивалдə 
ҡатнашты

Бөрө шағиры, Башҡортостан һəм 
Рəсəй яҙыусылары союзы ағзаһы 
Александр Хватков Яҡут  ҡалаһын-
да үткəн «Благодать большого сне-
га» VII халыҡ-ара əҙəби фестивалдə 

республикабыҙ  исемен яҡланы. Өс 
көн буйына хəҙерге  шиғриəттең  
классиктары менəн бер коман-
дала эшлəү, Саха Республикаһы 
Башлығы Айсен Николаевтың ихлас 
ҡабул итеүе, фестивалдең тантана-
лы асылыуы, «Сахамедиа» меди-
а-үҙəгендə үткəрелгəн пресс-конфе-
ренция, тере поэтик һүҙҙең яңғыра-
уы көслө тəьҫир иткəн. 

Үəт, исмаһам!

Əхмəҙиевтарҙың 
татыу ғаилəһе менəн 
танышыуыбыҙға 
20 йыллап. Бик үк 
яҡындан аралашмаһаҡ 
та, ата-əсəлəрҙең 
класс һəм мəктəп  
йыйылыштарында 
йəш кенə əсəй менəн 
атайҙың һəр ваҡыт 
бергə йөрөүе, ипле генə 
балалар тəрбиəлəүҙə 
ҡатнашыуы һəр кемдең 
иғтибар үҙəгендə булды. 
Тора-бара класта йəки 
мəктəптə парталарҙы 
ремонтларға булһынмы, 
шкафтарҙы йүнəтергə 
кəрəкһенме, иң беренсе 
Андрей Вячеславович 
ярҙамға килер ине. Бына 
шулай һəр ергə өлгөр, 
тəрбиəле ғаилə беҙҙең күҙ 
алдыбыҙҙа булды. 

Андрейҙың бала сағы ла, 
мəктəп йылдары ла, студент 
тормошо ла Бөрө ҡалаһы 
менəн бəйле. Бөрө дəүлəт 
педагогия институты эргəһен-
дəге лицейҙы тамамлағас, 
юғары уҡыу йортоноң биоло-
гия һəм химия факультетына 
уҡырға инə. Беренсе курстан 
һуң ғүмерлек тормош иптəше 
буласаҡ ҡыҙ – Евгенияны 
осрата. Ул да шул уҡ факуль-
теттың икенсе курсы студен-
ты була. Андрей — III, Евге-
ния IV курсты тамамлағанда 
улар сəстəрен-сəскə бəйлəй. 
Андрейҙың уҡып бөтөүенə 
тағы ла бер йыл ҡалғанда 
ҡыҙҙары Ксения тыуа. Бəхет-
ле атай күп уйлап тормайын-
са, “Эльдорадо” магазинына 
һатыусы булып урынлашып, 
ситтəн тороп уҡыу бүлегенə 
күсə. Был ваҡытта уҡыуға 
бер йыл алда барған  Евге-
ния ҡыҙыл дипломын ҡулына 
алған була.

Туйға тиклем үк Андрей 
биш баланан торған ҙур 
ғаилə тураһында хыяллана. 
Хоҙай уларға дүрт ҡыҙ, ике 
малай бирə. Уларҙың һəр бе-
реһен Андрей Вячеславович 
ҡыуанып ҡабул итə. Ҡатыны 

əйтеүенсə, ул бер ваҡытта 
ла малайҙар тураһында һүҙ 
ҡуҙғатмай. “Дүртенсе ҡыҙы-
быҙ тыуғандан һуң иремдең 
нəҫелен дауам итерлек 
малайы булыуын телəнем. 
Бишенсе балабыҙҙың малай 
булырын белгəс, уға башҡа 
исем уйлай алманым. Шулай 
итеп, Андрейыбыҙ тыуҙы. 
Ике йылдан Хоҙай беҙгə Ни-
китаны бирҙе”, – ти  бəхетле 
əсə. 

Ғаилə башлығының һəр 
ваҡыт  күңеленə оҡшаған эш 
менəн шөғөллəнгеһе килə. 
Шуға күрə ул мебель  эшлəү 
менəн ҡыҙыҡһына башлай. 
Был эштең нескəлектəрен 
үҙлəштереп, оҫта ҡуллы атай 
бына тигəн йыһаздар яһай.  

Ике ҡатлы шəхси йорт-
тағы һəр əйбергə уның ҡул 
йылыһы тейгəн. Нимəлер ре-
монтлағанда, йүнəткəндə ҡул 
араһына инеп барған малай-
ҙар ҙа атай эргəһендə урала, 
ҡулдарынан килгəнсə ярҙам 
итергə тырыша. Шулай бул-

май ни, хəҙер инде Андрюша 
2-се класта уҡый, балалар 
баҡсаһына йөрөгəн Никитаға 
ла тиҙҙəн алты  йəш тула.

Ғөмүмəн, ғаилəлə һəр  эш 
бергə башҡарыла. Шəхси 
йортта баҡса эше лə етерлек, 
эт менəн өс бесəй ҙə һəр 
ваҡыт иғтибар талап итə.

Ҡыҙҙар инде буй еткергəн. 
Ксюша — Өфө фəн һəм тех-
нологиялар университеты-
ның 2-се курс студенты. Ин-
глиз телен тəрəндəн өйрəнə. 
Килəсəктə тəржемəсе булы-
рға хыяллана. Апаларының 
баш ҡаланан ялға ҡайтыуын 
бəлəкəстəр түҙемһеҙлəнеп 
көтөп ала. Анна лицей-
ҙың 11-се класс уҡыусыһы, 
Анастасия  — 7-се, Таисия 
иһə 5-се класта уҡый. Улар 
яҡшы өлгəшеүҙəре, өлгөлө 
тəртиптəре менəн дə ата-
əсəлəрен ҡыуандырып тора. 

 Балаларҙың һəр бе-
реһенең ҡыҙыҡһыныуы 
иҫəпкə алына Əхмəҙиевтар 
ғаилəһендə. Аня менəн 

Настя «Алена» цирк студи-
яһында шөғөллəнə.  Аня М. 
Бəширов исемендəге Бөрө 
балалар музыка мəктəбе-
нең фортепиано класын тик 
яҡшы билдəлəргə тамам-
лаған. Апаһы кеүек Таисия 
ла музыкаль мəктəптең 5-се 
класында фортепианола 
уйнау серҙəренə төшөнə. 
Малайҙар лего-конструкция 
менəн ҡыҙыҡһына.

Андрей менəн Евгения  
Əхмəҙиевтар балаларҙа  
яҡшылыҡ, мəрхəмəтлелек, 
эш һөйөүсəнлек, яңы белем 
алыуға ынтылыш  тəрбиəлəр-
гə тырыша. Аҙна буйына  эш 
менəн мəшғүл булғас, атай 
кеше ял көндəрендə бар 
иғтибарын балаларына бүлə. 
Ə оҙайлы каникул ваҡыт-
тарында бөтə ғаилə менəн 
машинала сəйəхəт итеү тра-
дицияға ингəн. 

Бына шундай өлгө алыр-
лыҡ татыу, күркəм ғаилəлəр 
районыбыҙҙы биҙəй.

Дан ғаилəлəр

Бəхет сере – татыулыҡта
Алты балаға хəстəрлекле атай һəм əсəй булған Əхмəҙиевтар

Бөрө ҡалаһында 
йəшəүсе даланлы бəш-
мəксе 13-сө “Йондоҙсоҡ” 
балалар баҡсаһында 
тəрбиəсе булып эшлəй.
Светлана Сергеевна 
Байназованың сираттағы 
бəшмəккə барыуы уңышлы 
була. Бəшмəкселəр, ғəҙəт-
тə, үҙҙəренең табышлы 
урындарын башҡаларға əй-
тмəүҙе хуп күрə. Светлана, 
күрəһең, шатлыҡтан, был 
мəғлүмəтте сер итеп һаҡла-
уҙы кəрəк тип тапмаған. Ҙур 
аҡ бəшмəкте (боровикты)  
ул Мишкə районы Соснов-
ка ауылы эргəһендəге ҙур 
аҡланда таба. Тəүҙə ул үҙ 
күҙҙəренə үҙе ышанмай. 
Һəм, əлбиттə, бəшмəкте үл-
сəгəндəр. Мөғжизə  — 940 
грамм! Шулай итеп, бөтə 
ғаилə уны əҙерлəүҙə һəм 
ашауҙа ҙур кинəнес һəм 
лəззəт таба.

Əйткəндəй...
*Бəлəкəс балаларға бəш-

мəк ашатмағыҙ! Сөнки уларҙа 
əлегə был аҙыҡты эшкəртə 
торған ферменттар юҡ.

*Ҡарт бəшмəкте йый-
мағыҙ – унда токсиндар күп. 

*Сүплектəге, юл буйын-
дағыларын ашар ға ярамай 

– тирə-яҡ мөхиттəн зарарлы 
матдəлəрҙе үҙенə йыйыу 
һəлəтенə эйə.

*Бəшмəкте һаҡлауҙың иң 
еңел ысулы – бешереп туң-
дырыу. Шулай уҡ киптереп 
тə һаҡлауы уңайлы.
Интернет материалын 

файҙаланып
Милəүшə Сафина 

əҙерлəне.

Гигант бəшмəк 
тапҡан

"Балаларыбыҙ бəлəкəйҙəн бер-береһенə терəк-таяныс булып 
үҫеүенə ҡыуанабыҙ", — ти хəстəрлекле ата-əсə.

Гөлнара СОЛТАНОВА.

“Кроношпан” 
ярҙам итə

Яңы Бəрҙəш ауылы халҡы 
шатлыҡлы мəлдəр кисерə. Ағас 
эшкəртеүсе “Кроношпан” компа-
нияһы төҙөклəндереү буйынса 
ауылды шефлыҡҡа алғайны. Ме-
ценаттар балалар баҡсаһын, ФАП-
ты төҙөклəндереүҙə ҙур ярҙам 
күрһəткəйне инде. Əле бындағы 
фельдшер-акушерлыҡ пунктында 
стоматология кабинеты асылды, 

ул бай йыһаздар менəн тəьмин 
ителде. Хəҙер  ауыл халҡы  ғына 
түгел, Кирҙəнəн алып Ҡараяр 
ауылдарында йəшəүселəр ҙə 
бирелə хеҙмəтлəндерелəсəк. Ə 
был арауыҡта 1500 самаһы кеше 
йəшəй. Стоматология  кабинетын 
тантаналы асыуҙа  ҡатнашыусы  
район хакимиəте башлығы Ай-
ҙар Əнғəм улы Шəйҙуллин Яңы 
Бəрҙəш халҡына ауылда тиҙҙəн 
яңы мəктəп буласағын белдерҙе.

Ауыл урамдары 
яҡтыра

Əртəкүл, Байҡы, Ҡариҙел, 
Кирҙə, Магинск, Подлубов, Иҫке 
Аҡбүлəк, Урғыш ауыл Советта-
ры билəмəлəренə ҡараған ауыл 
урамдарын яҡтыртыу буйынса 
əүҙем эш алып барыла. Подряд-
сы  ойошма «РефСтройПроект» 
йəмғиəте 150 яҡтыртыусы лампа 
ҡуйырға планлаштыра. Тəү сиратта  
белем биреү усаҡтары урынлашҡан 

урамдарҙы  яҡтыртыу ҡаралған.
Абыҙҙа  — Һаулыҡ 

аллеяһы
Абыҙ ауылы халҡы “Айыҡ ауыл-

2023” республика конкурсының 
муниципаль этабында ҡатнаша. 
Ошо айҡанлы улар төҙөлөп ятҡан 
мəсет янында “Һаулыҡ аллеяһы”н 
булдырырға ҡарар итте. Активистар 
ылыҫлы ағас үҫентелəрен улты-
ртты, уларҙы һаҡлау маҡсатында 
кəртəлəп тə ҡуйҙы.

Матбуғат

Зилара Ғəлимхан  ҡыҙы  
почта начальнигы булып  
бирелə  36 йыл   эшлəй.  
Үҙ эшенə ҙур яуаплылыҡ 
менəн ҡараған етəксе-
нең  намыҫлы хеҙмəте 
төрлө   наградалар менəн 
билдəлəнгəн. Уның ара-
лашыусанлығы һəм иҫə-

плəүҙəрҙə һəр ваҡыт аныҡ 
эш итеүе ауылдаштарын 
һөйөндөрə.  

— Үҙ эшемде  яратам һəм  
ауылдаштарыма   яҡшы 
мөнəсəбəттəре, ышаны-
стары өсөн рəхмəтлемен.  
Ташламалы хаҡҡа гəзит-жур-
налдарға яҙылыу декадаһы 

сиктəрендə   яратҡан баҫ-
маларына яҙылып ҡалырға 
тырыштылар,  — ти  Зилара 
Ғəлимхан ҡыҙы.

Зилара Йəнтүрəева 
етəкселегендə бына дүр-
тенсе йыл инде почтальон 
булып Фəнүрə  Сайфулли-
на эшлəй.   Ул күрше Сол-
танбəк ауылында тыуып 
үҫə.  18 йыл элек Яңы Мул-
лаҡай ауылына ике улы 
менəн күсеп килə.    Шəхси 
хужалығында мал ҡарай, 
баҡса үҫтерə.   Эшендə 
лə  һынатмай, үҙ бурыста-
рын  ҙур яуаплылыҡ менəн 
башҡара.

Зилара Ғəлимхан ҡыҙы     
хəстəрлекле əсəй, бар 
эшкə лə оҫта хужабикə лə.   

Ике бала тəрбиəлəп  үҫ-
терə. Улар инде күптəн үҙ 
тормоштары менəн йəшəй.   
Шəхси хужалығы ла гөрлəп 
тора: мал аҫрай, баҡса 
үҫтерə, теплицаһында ла 
ҡыяр-помидорҙары ишелеп 
уңа.   Асыҡ йөҙлө, ҡунаҡ-
сыл хужабикə ул, шуға 
күрə уның йортонан ҡунаҡ 
өҙөлмəй.

“Халыҡ менəн берҙəм бу-
лып,  бер-береңде  аңлап, 
кəрəк саҡта ярҙам итеп  
эшлəгəндə генə  уңышҡа 
ирешеп була”, — ти  Зила-
ра Ғəлимхан ҡыҙы. 

Нəзилə  
ƏХКƏМЕТДИНОВА.

Яңы  Муллаҡай ауылы.

Почта бүлексəһе — улар иңендə
Почта бүлексəлəре матбуғатҡа яҙылыу 
кампанияһын ойоштороуҙа мөһим роль уйнай. Яңы 
Муллаҡай   почта бүлексəһе хеҙмəткəрҙəре   лə 
гəзит-журналдарға ташламалы  хаҡҡа 
яҙылыу буйынса яңы ғына тамамланған  ун 
көнлөк  сиктəрендə  ауылда йəшəүселəр менəн 
тығыҙ  бəйлəнештə эшлəне. Бирелə  беҙҙе һəр саҡ  
ихлас йылмайып, алсаҡ йөҙ менəн бүлексə етəксеһе 
Зилара Ғəлимхан  ҡыҙы  Йəнтүрəева   ҡаршылай. 
Ул һəр клиент менəн уртаҡ тел таба һəм көнүҙəк 
булған хеҙмəттəр тəҡдим итə.

Дыуан районының 
Мəсəғүт ауылында  

“Остаз” проектының 
өсөнсө уйыны үтте. Унда 
Салауат, Ҡыйғы, Дыуан, 
Мəсетле, Ҡариҙел районы 
командалары ҡатнашты.  
Командалар составында  
мəктəп директорҙары, 
туған тел буйынса 
методистар, башҡорт 
теле уҡытыусылары, 
башҡорт төркөмөндə 
эшлəүсе тəрбиəселəр бар 
ине. 

Иҫегеҙгə төшөрəбеҙ, май 
айында  Башҡортостан 
мəғарифты үҫтереү инсти-
тутының Милли мəғариф 
буйынса ресурс үҙəгенең 
башланғысы менəн “Остаз” 
республика конкурсына 
старт бирелгəйне. Яңы бəйге 
Уҡытыусы һəм остаз йылына, 
республикала иғлан ителгəн 
Атайсал өсөн изге ғəмəлдəр 
йылына арнала.  Конкурс ре-
спублика буйынса бер нисə 
төбəктə үткəрелеп килə, ар-
табан еңеүселəр 14 декабрҙə 
билдəлəнгəн Башҡорт теле 

көнөндə финалда осрашасаҡ. 
Төньяҡ-көнсығыш райондар 
өсөн был сараны үткəреү 
урыны тип Дыуан районының 
Мəсəғүт ауылы тəғəйенлəн-
де. 

Һəр команда конкурсҡа 
ентекле əҙерлəнгəн.

— Был проект уҡытыусы-
ларҙы туплау, уҡытыуҙың 

яңы методикалары менəн 
таныштырыу, тəжрибə ур-
таҡлашыу кеүек изге маҡ-
саттарҙы күҙ уңында тотоп 
булдырылды. Конкурсты 
тотош республика буйынса 
ете төбəктə үткəреү ҡаралған. 
Ярыш барышында коман-
далар үҙҙəре менəн үҙен-
сəлекле итеп таныштырырға, 

уҡытыуҙың яңы алымдары, 
үҙҙəре ҡулланған заманса 
технологияларҙы күрһəтергə, 
милли мəғарифҡа, мəҙə-
ниəт, əҙəбиəт өлкəлəренə 
ҡағылышлы һорауҙарға 
яуап бирергə тейеш, — тип 
конкурс тураһында һөйлəне 
Милли мəғариф буйынса ре-
сурс үҙəге директоры Əлфиə 

Вəкил ҡыҙы Əбделмəнова.
Ҡариҙел районының 

“Йəйғор” командаһы  рай-
ондың ете башҡорт теле 
уҡытыусыһынан торҙо. 
Иҫке Аҡбүлəк мəктəбенəн  

— Тəфкиə Риф ҡыҙы Ха-
жиева, Ҡариҙел ауылының 
1-се мəктəбенəн — Гөлнара 
Фаһаман ҡыҙы Яҡупова,  
2-се мəктəбенəн  —  Эльми-
ра Йəмил ҡыҙы Дəүлəтйə-
нова, Озерки мəктəбенəн  — 
Айгөл Финат ҡыҙы Дəүлəт-
шина, Абыҙ мəктəбенəн  

—  Гөлнара Рəхмəт ҡыҙы 
Солтанова, Əртəкүл мəк-
тəбенəн  — Гөлназ Нəғи-
мулла ҡыҙы Лотфуллина, 
Ҡараяр мəктəбенəн Рəйсə 
Тимерғəле ҡыҙы Солтано-
ва конкурста көс һынашып 
ҡарарға  телəк белдерҙе. 
Уларҙы район мəғариф бү-
легенең туған телдəр буй-
ынса методисы Зөлфинə 
Ваяс ҡыҙы Сафина туплап, 
аҡыллы фекерҙəр, идея-
лар, кəңəштəр менəн дəрт-
лəндереп, һөнəри бəйгегə 
əҙерлəне.  

        (Башы. Аҙағы 8-се биттə).

2023 — Рəсəйҙə Уҡытыусы һəм остаз йылы

Остаз өйрəтə, алға əйҙəй, ҡанат ҡуя
Ҡариҙел уҡытыусылары мəртəбəле бəйгелə 3-сө урын яуланы

Ҡариҙел районының “Йəйғор” командаһы.

Яңылыҡтарҙы Фирҙəүес Ҡадиҡова əҙерлəне.

Күңелле осрашыу
“Күңел дауалаусылар” соци-

аль-мəҙəни проекты сиктəрендə 
Мишкə үҙəк район дауаханаһы 
табиптары һəм хеҙмəткəрҙəре өсөн 
концерт ҡуйылды. Башҡортостан 
Республикаһының атҡаҙанған ар-
тисы Рəмил Бəҙəмшин етəклəгəн 
проект Башҡортостандың граждан-
лыҡ йəмғиəтенə булышлыҡ итеү 
фондының Башҡортостан Башлығы 

гранты ярҙамында тормошҡа ашы-
рыла, маҡсаты – арт-терапия һəм 
мəҙəни реабилитация ярҙамында 
медиктарға эмоциональ яҡтан 
ярҙам итеү. Башҡортостандың 
халыҡ артисы Зөлфиə Ҡудашева 
дəртле бейеүҙəр бүлəк итһə, та-
лантлы эстрада йырсыһы Юлия 
Талхина һəм  Рəмил Бəҙəмшин 
ҡанатлы һүҙҙəре, моңло йырҙары 
менəн аҡ халатлыларҙың күңелен 

күтəрҙе,  тырышып эшлəргə илһам, 
көс-дəрт бирҙе. Тауыш операторы 
Азат Абдуллин ҡуйған дəртле көй-
ҙəргə бейергə төштөлəр, ҡушылып  
йырланылар, рəссам, арт-терапия 
белгесе Любовь Чистякова етəксе-
легендə һүрəт төшөрҙөлəр.

Экостанция асылды
“Юлсы” туризм, экскурсиялар 

һəм патриотик тəрбиə үҙəгендə 
Экостанция тантаналы асылды. 

Экостанция — ул белем биреүҙең 
яңы төрө, маҡсаты — өҫтəмə за-
манса программалар ярҙамында 
уҡыусыларҙың тəбиғи фəндəргə 
иғтибарын арттырыу, аграр һəм 
экологик профилле һөнəрҙəр 
һайларға этəргес биреү. Бирелə 
педагогтар Ольга Мəснəүиева һəм 
Ольга Яшпаева етəкселегендə 

“Биолаб” һəм “Экомониторинг” ба-
лалар берекмəлəре эшлəйəсəк.

Ғаилəм — ҡəлғəм

Үҙенең бай тарихы, матур 
тəбиғəте, тырыш халҡы 
менəн билдəле Янағош 
ауылына юл төшкəндə 
уңған, маҡсатсан 
Бикбулатовтар ғаилəһе 
менəн танышырға тура 
килде. Лəйсəн Фəрит 
ҡыҙына ниəтемде 
еткергəс, ул аптырап 
китте һəм үҙҙəренең 
ябай ғаилə икəнлектəре, 
ундайҙарҙың ауылда 
күп булыуы хаҡында 
əйтте. Эйе, эшһөйəр, 
тырыш ғаилəлəр байтаҡ 
Янағошта һəм нəҡ улар 
арҡаһында ауыл йəшəй 
һəм үҫешə. 

Тормошта кешелəр 
осраҡлы ғына күрешмəй, 

бер-береһе менəн яҙмышын 
бəйлəр, шатлыҡтарҙы һəм  
ауырлыҡтарҙы бергəлəп 
бүлер өсөн таныша һəм 
ҡауыша. 2001 йылдың ғину-
арында 19 йəшлек Лəйсəн 
дə Янағошҡа китапханасы 
булып эшкə килеп, Данир 
менəн таныша. Ҡыҙ Өфө 
китапхана техникумында 
ситтəн тороп уҡыған була. 
Райондың бөтөнлəй икенсе 
яғында урынлашҡан Терəкəй 
ауылында тыуып-үҫкəн Лəй-
сəн Янағошто ишетеп белһə 
лə, ҡайҙалығын күҙ алдына 
ла килтермəгəн була. Шуға 
күрə, ят ергə килеп төшкəс, 
башта аптырап ҡала. Лəкин 
шул саҡ əкиəттəге кеүек бер 
егет килеп сыға һəм ярҙам 
ҡулы һуҙа — фатирға урын-
лашырға булыша, китапха-
наны күрһəтə, ауыл менəн 
таныштыра. Был ваҡытта 
инде Данир Йоматау ауыл 
хужалығы техникумын та-
мамлап, колхозда иҡтисадсы 
булып эшлəп йөрөй, бер ни 
тиклем тормош тəжрибəһе лə 
була. “Нимəһе менəн үҙенə 
тартты был егет?” тигəн һо-
рауға, Лəйсəн: “Ышаныслы 
булып күренде”, — тип яуап 
ҡайтара. Уның өсөн һəр 
ваҡыт ата-əсəһе өлгө булып 
тора, ə Данирҙы атаһына оҡ-

шата йəш ҡыҙ. Үҙе үҫкəндəге 
кеүек ныҡлы, татыу ғаилə ҡо-
рорға телəй. Июлдə йəштəр 
сəстəрен-сəскə бəйлəй. 
Өйлəнешкəс, бер ни тиклем 
ата-əсəлəре менəн йəшəй-
ҙəр. Йəш ғаилəгə бəхет өҫтəп, 
ҡыҙҙары Дилəрə тыуа. Данир 
ишле ғаилəлə туғыҙынсы 
бала, тормош ҡанундары 
буйынса ата-əсəне ул ҡа-
рарға тейеш була. Шуға улар 
төп йортта йəшəй, ə унан бер 
ваҡытта ла кеше өҙөлмəй.

Бер ни тиклем ваҡыттан 
һуң йəштəр айырым тормош 
ҡорорға уйлай. Донъя булғас, 
төрлөһө була. Бикбулато-
втарҙың да ғүмер юлы шыма 
ғына бармай. Ауырлыҡтарҙы 
ҡулға-ҡул тотоношоп, бергə 
үтə улар. 2018 йылда ауылда 
ҙур, иркен өй барлыҡҡа килə 

— сəскəлəр гөрлəп үҫеп ул-
тырған ҙур тəҙрəлəре,  яҡты, 
йылы бүлмəлəре булған 
нəҡ шундай өй тураһында 
оҙаҡ йылдар хыяллана йəш 
ғаилə. Хыялды тормошҡа 
ашырыу өсөн ҙур тырышлыҡ 
һалырға тура килə. Сөнки 
2005 йылда ғаилə башлығы 
эшен алмаштыра, педагог 
һөнəренə уҡып сығып, урын-
дағы мəктəптə биологиянан 
уҡыусыларға белем бирə. 
Данир Хəниф улы үҙен яҡшы 
белгес итеп күрһəтə. Бала 
саҡтан хеҙмəткə һəм тəр-
типкə өйрəнеп үҫкəн кеше 
булараҡ, ул ғаилəһенə генə 
түгел, башҡарған эшенə лə 
бар күңел йылыһын һала. 
Мəктəп баҡсаһы барлыҡ та-
лаптарға тура килеп, гөрлəп 
үҫə. Хеҙмəттəштəре Данир 
Хəниф улы тураһында тик 
маҡтау һүҙҙəре генə əйтə. 12 
йыл эшлəгəндəн һуң яҙмыш 
йəнə һынай уны — ҡыҫҡар-
тыуға элəгə. Төшөнкөлөккə 
бирелеп ултырмай ғаилə 
башлығы, йыраҡ Иркутск 
өлкəһенə вахта менəн эшкə 
урынлаша. Ə ялға ҡайтҡан 
сағында өй мəшəҡəттəре 
менəн мəшғүл була — яңы 
һарай һəм мунса һала. Ир 

кеше төҙөгəн һəр нəмəлə 
ҡатын-ҡыҙҙың да өлөшө ҙур. 
Һəр эште ир менəн ҡатын 
кəңəшлəшеп, уртаҡ уй-фе-
кергə килеп башҡара. 

Ə Лəйсəн Фəрит ҡыҙы 
китапханала эшлəүен 

дауам итə. 2012 йылда кита-
пхана моделлегə əйлəнə. Бер 
нисə ай тормош иптəшенəн 
башҡа йəшəүе ауыр булһа 
ла, өй мəшəҡəттəрен дə,  
һөнəри бурыстарын да еренə 
еткереп башҡара. Мал да 
ҡарай, өйөн дə тəртиптə тота, 
оло йəштəге ата-əсəһенə 
лə ярҙамлашырға өлгөрə, 
ҡыҙы ла уҡыуҙағы уңыштары 
менəн һөйөндөрə. Ə ғаилə 
башлығы һөйөклө ҡыҙы һəм 
тормош иптəше өсөн барын 
да эшлəй. Бикбулатовтар 
ғаилəһендə иң мөһиме — 
ышаныс, бер-береңə ҡарата 
хөрмəт һəм һөйөү, асыҡ 
күңел, һəм тағы ла өйҙəге үҙ 
ҡулдарың менəн тыуҙырған 
йылы һəм уңайлы мөхит.

— Данир — ышаныслы 
таянысым, —  ти Лəйсəн. — 
Ҡыҙым менəн улар — донъ-
яла иң ҡəҙерле кешелəрем. 
Уларҙан башҡа тормошто күҙ 
алдына ла килтерə алмайым.

Үҙ сиратында, ғаилə 
башлығы ла иң яҡшы, иғти-
барлы, һөйкөмлө ҡатын-ҡыҙ 
менəн осраштырғаны өсөн 
яҙмышына рəхмəтле.

— Минең өсөн əсəйем — 
тормош, яҡшылыҡ, хəстəрлек 
менəн бəйле бөтөн нəмə, 
ə атайым һəр яҡлап өлгө 
булып тора, — ти БДУ-ның 
3-сө курсында белем алыусы 
ҡыҙҙары Дилəрə. 

Əсə менəн ҡыҙ бер-бе-
реһенəн айырылмаҫ əхирəт-
тəргə оҡшаған. Татыу һəм 
берҙəм ғаилəлə башҡаса 
булыу мөмкин дə түгел. 

Лəйсəн Фəрит ҡыҙы ауыл 
тормошонда ҡайнап йəшəй, 
халыҡ иҫəбен алыуҙа ғына 
биш ҡабат ҡатнашҡан, һай-
лауҙарҙа башта комиссия 

ағзаһы булһа, инде рəйес 
вазифаһын башҡара. 

Үҙенең хыялдары һəм 
пландары менəн бүлешкеһе 
килмəне уның. Аңлашыла 
ла, был бик шəхсəн. Лəкин 
тел төбөнəн шуны аңланым, 
ҡалала йəшəп ҡарағыһы 
килə... Ерҙəн айырылмаған, 
ҙур хужалыҡтан башҡаны 
күҙ алдына ла килтермəгəн  
бөтмөр ханым киң күңелле 
кешелəр йəшəгəн ожмах 
мөйөшөн таштан һəм ас-
фальттан торған ҡала мөхи-
тенə алмаштыра алыр инеме 
икəн? Юҡтыр, тип уйлайым. 
Сөнки уларҙың донъяһы ҡа-
ланыҡынан бер ҙə кəм түгел 

— Данир Хəниф улы ғаилəһе 
өсөн барлыҡ уңайлыҡтарҙы 
ла булдырған. Эйе, Янағош 
ауылы ла хəҙер Лəйсəн 
Фəрит ҡыҙы өсөн иң яҡын һəм 
ҡəҙерле урынға əйлəнгəн.

Бикбулатовтар йəйен 
һəм көҙөн бергəлəп тəбиғəт 
ҡосағына сыға, елəк, бəш-
мəк, сəтлəүектəр йыйырға, 
балыҡҡа барырға ярата. 
Йəшелсə һəм картуф баҡ-
саһында ла һəр ваҡыт бергə 
эшлəйҙəр. Уңған хужабикə 
ниндəй генə гөлдəр үҫтермəй 
йорт тирəһендə!

Был тырыш, татыу 
ғаилəнең бəхет сере 

ябай: яратырға, хөрмəт итер-
гə белеү, кəрəк булһа, ғəфү 
итергə, яҡларға, һаҡларға, 
бергə эшлəргə һəм йəшəр-
гə. Тормошто яратып, уның 
бергə үткəргəн һəр миҙгелен 
ҡəҙерлəп, үҙенең шатлыҡта-
ры, хəстəрҙəре менəн башҡа-
ларға матур өлгө күрһəтеп, 
Янағошта бына шундай ябай 
ғаилə йəшəй. 

Бикбулатовтар кеүек 
берҙəм парҙар һəр ваҡыт 
һоҡланыу уята. Улар өсөн иң 
мөһиме — балалар үҫтереү, 
уларҙы бəхетле итеү һəм 
балаларының үҫкəс, ата-
əсəһенəн матур өлгө алып, 
ныҡлы, ышаныслы ғаилə 
ҡороуы. 

Зəлиə ҒАТИНА.

Ғаилə — ул яҙмыш бүлəге
Янағош ауылында йəшəүсе Бикбулатовтар шулай тип иҫəплəй

Лəйсəн һəм Фəрит Бикбулатовтар.

Гəзит Элемтə, мəғлүмəт технологиялары һəм киң коммуникациялар өлкəһендə  күҙəтеү буйынса 
федераль хеҙмəттең  Башҡортостан Республикаһы буйынса  идаралығы тарафынан  2016 йылдың  25  
мартында  бирелгəн ПИ  №ТУ 02-01519-сы таныҡлыҡ буйынса теркəлде.

«Йəнтөйəк» район-ара ижтимағи-сəйəси гəзите. 
Ойоштороусылар: Башҡортостан Республикаһының Матбуғат  һəм киң мəғлүмəт  саралары агентлығы, адресы: 450077,Башҡортостан 
Республикаһы, Өфө ҡалаһы, Киров урамы, 45 һəм  Башҡортостан Республикаһының "Башҡортостан Республикаһы" Нəшриəт йорто 

дəүлəт унитар предприятиеһы, адресы: 450077, Башҡортостан Республикаһы, Өфө ҡалаһы, Октябрҙың  50 йыллығы урамы, 13.
 Гəзит 2016 йылдың июленəн  айына ике тапҡыр  —  йома, 2022 йылдың ғинуарынан шаршамбы көндəрендə сыға.

Телефондар: 
баш мөхəррир – 2-18-50; 
реклама бүлеге –2-20-60.
E-MAIL: Yantiyak@yandex.ru;
askino.bash@yandex.ru

Бөрө мəғлүмəт үҙəге — Башҡортостан Республи-
каһының "Башҡортостан Республикаһы" Нəшриəт 
йорто дəүлəт унитар предприятиеһы филиалында 
баҫылды.

(452450, Башҡортостан Республикаһы, Бөрө ҡа-
лаһы, Ленин урамы, 56). Тел.: (8-347-84) 2-16-06.

Мəҡəлəлəрҙə килтерелгəн факттарҙың 
дөрөҫлөгө өсөн уларҙың авторҙары яуаплы.

Редакция автор фекерен уртаҡлашмаһа ла, уның 
мəҡəлəһен баҫа ала.

     Тиражы – 438 дана. Күлəме — 8 А3.

Нəшер итеүсе: Башҡортостан Республикаһының 
"Башҡортостан Республикаһы" Нəшриəт йорто 
дəүлəт унитар предприятиеһы,  адресы: 450079, 
Башҡортостан Республикаһы, Өфө ҡалаһы,
 Октябрҙең  50 йыллығы урамы, 13, 4-се ҡат.

Екатеринбургта эш
Автобустарҙа эшлəргə талап ителə:

“Д” категориялы водителдəр. Эш хаҡы айға 
100 000 һумдан.

Кондукторҙар. Эш хаҡы айға 50 000 һумдан.
Торлаҡ бирелə. Вахта ысулы менəн мөмкин. 
Телефондар: 89126274180, 89126274280.
(ОГРН 1069674091090. ООО “ТК “Авто Гамма”).                                        

Реклама.

                                                    (Аҙағы. Башы 6-сы биттə).
Уҡытыусылар команданың имиджын тыуҙырыу 

өсөн зауыҡлы күлдəк тектереп алды, көн һайын ти-
ерлек  ватсап аша кəрəкле һүҙҙəр барланы, осрашы-
уҙарҙа оҫталыҡ дəресенə əҙерлəнде.  Конкурс өс 
кенə турҙан торһа ла, һəр береһе ныҡлы əҙерлекте 
талап итə ине.

"Атайсалға хеҙмəт итəм" исемле команда презента-
цияһына һəр район үҙенсəлекле сығыш тəҡдим итте. 
Сикле генə ваҡытта команданың имиджын асыу, һəр 
ҡатнашыусының  һөнəри һəм шəхси потенциалын 
сағылдырыу  бəйгеселəрҙəн  заманса ҡараш, ижади 
фекер талап итте. Ҡариҙелдəр ҙə мəртəбəле жюри ал-
дында  уҡытыусы һөнəре менəн атайсалдарына тоғро 
хеҙмəт итеүҙəрен еңелсə юмор аша күрһəтə алды.

«Педагогик хазина» исемле икенсе турҙа педагог-
тар үҙҙəренең алдынғы эш тəжрибəһе менəн бүлеш-
те. Был конкурс этабында  жюри бəйгеселəрҙең 
заманса эш алымын тəҡдим итеү оҫталығын, публи-
каға тəьҫир итеүен, ҡыҙыҡһындырыу уятыуын иҫəпкə 
алды. Был тəңгəлдə “Йəйғор” командаһы  Мифтахет-
дин Аҡмулла образына таянды, сəхнəгə лə мəшһүр 
сəсəн-мəғрифəтсенең, атаҡлы һүҙ оҫтаһының 
арбаһы макетын алып сыҡты. Үҙҙəре ҡулланған ме-
тод-алымдарҙы күрһəтеп,  педагогик хазиналарынан 
торған “китаптар” эшлəп шул арбаға теҙҙе. 

Өсөнсө турҙа командаларға башҡорт теле, мəҙə-
ниəте, тарихы, методикаға бəйле һорауҙар тəҡдим 
ителде. 

Шулай итеп, «Остаз» республика конкурсының 
төбəк этабы бер тында үтте. Жюри ағзалары команда-
ларҙың сығышын иғтибар менəн ҡарап, еңеүселəрҙе 
билдəлəне.

Ҡыйғы районы командаһы — “Һөнəремə тоғро 
ҡалам”, Салауат районы командаһы “Милли мəғариф-
тың ныҡлы ҡалҡаны” номинацияларында еңеүсе тип 
билдəлəнде. Беҙҙең Ҡариҙел районы командаһы 3-сө 
урынға лайыҡ булды. 2-се урынды Дыуан районы ко-
мандаһы яуланы. Еңеүсе тип Мəсетле районы коман-
даһы табылды. Тап улар 14 декабрь – Башҡорт теле 
көнөндə финал уйынында ҡатнашыу хоҡуғын алды.

— Конкурста ҡатнашып, башҡаларҙы күреп, үҙе-
беҙҙе күрһəтеп, байтаҡ тəжрибə туплап, дəртлəнеп, 
илһамланып ҡайттыҡ, — ти Ҡариҙел уҡытыусылары. 

Был, ысынлап та, шулай. Юҡҡа ғынамы проектты 
ойоштороусылар  “Остаз өйрəтə! Остаз алға əйҙəй! 
Остаз ҡанат ҡуя!” тип билдəлəгəн! 

Ҡариҙел телһөйəрҙəре үҙҙəренə һəр яҡлап ярҙам 
иткəн мəғариф бүлеге методистары Зөлфинə Ваяс 
ҡыҙы Сафинаға, Нариман Əдғəм улы Хəйруллинға, 
водитель Филзəт Фəйзелғаян улы Талиповҡа,  Байҡы 
мəктəбе башҡорт теле уҡытыусыһы Эльза Ғилфан 
ҡыҙы Нурмөхəмəтоваға оло рəхмəттəрен еткерə.

Гөлнара СОЛТАНОВА.
Ҡариҙел районы.

Остаз өйрəтə, алға 
əйҙəй, ҡанат ҡуя

Ҡариҙел ауылының 
2-се урта 
мəктəбендə Рəсəй 
Геройы, генерал-
майор Миңлеғəле 
Шайморатов 
исемендəге класс 
асылды. 

Республикабыҙҙа 
Шайморатовсы 
кластарын асыу 2020 
йылдан башланды. 
Уҡыусылар менəн  
илһөйəрлек  тəр-
биəһенə айырым иғти-
бар бүлеү, Ватан өсөн 
ғорурланыу тойғоһо 
үҫтереү, илебеҙ та-
рихына хөрмəт уятыу 

– бындай кластарҙың 
маҡсаты. Класс етəк-
сеһенəн тыш,  уларға 
хəрби куратор бер-
кетелə, уҡыусылар 
араһынан командир 
тəғəйенлəнə. 

Шайморатовсылар 
класын асыу сараһын-
да малайҙар һəм 
ҡыҙҙар тантаналы ант 
бирҙе һəм билдəле 

“Шайморатов генерал” 
йырын башҡарҙы. 

Уҡыусыларға 112-се 
Башҡорт кавалерия 
дивизияһының хəрби 
байрағы күсермəһе 
тапшырылды. Бишен-
селəр алдында хəҙер 
Ватанды һаҡлаусы-
лар традицияларын 
лайыҡлы кимəлдə да-
уам итеү бурысы тора.

Йəш "шаймора-
товсы"ларҙы мəктəп 
директоры Илдус 

Мəслүхəт улы Хəри-
пов, мəғариф бүлеге 
начальнигы вази-
фаһын ваҡытлыса 
башҡарыусы Наталья 
Александровна Сто-
лярова, “Һелəүһен” 
хəрби-патриотик клу-
бының патриотик тəр-
биə буйынса педагогы, 
Чечня һəм Афғанстан 
һуғыштарында, мах-
сус хəрби операцияла 

ҡатнашыусы И. Ғафа-
ров тəбриклəне.

Бишенселəр 
уҡыуҙа һынатмаҫ, 
килəсəктə илһөйəр, 
рухлы, илебеҙҙең 
лайыҡлы гражданда-
ры булып үҫер, тип 
өмөтлəнəбеҙ.
Эльза МОСТАФИНА, 
мəктəп директоры 

урынбаҫары.

Шайморатовсы класы асылды

Иҫке Ҡаҙансы ауылында 
аталары Советтар 
Союзы Геройы Нурулла 
Дəүлəтгəрəй улы 
Сафиндың иҫтəлегенə 
мəсет төҙөп, уны һəр саҡ 
тəрбиəлəп торған, быйыл 
капиталь ремонт үткəргəн  
Зилə, Зөфəр, Булат, Риф 
Сафиндар иман йортона 
Ҡөрьəн ашына ҡайтты.

  Мəсеттəр – Аллаһ Тəғəлə-
нең ер өҫтөндə булған йортта-
ры. Кем Аллаһты һөйə, ул уның 
мəсеттəрен дə һөйə. Аллаһ 
йортон һалырға ярҙам итеү, 
уны ҡарап, тəрбиəлəп, ремонт-
лап тороу   үҙеңə йəннəттə 
өй һалыуға тиң, тиҙəр. Шуға 
ла был мөмкинлекте ҡулдан 
ысҡындырмайынса, күп кенə 
яҡташтарыбыҙ был сауаплы, 
изге эштə ҡатнаша. 

Советтар Союзы Геройы Ну-
рулла Дəүлəтгəрəй улы Сафин-

дың балалары ауылда аталары 
иҫтəлегенə мəсет төҙөтөп, уны 
күп йылдар дауамында  ҡа-
рап, тəрбиəлəп тора. Быйыл 
иһə  капиталь  ремонт үткəрə: 
тəҙрəлəр евроға алмаштырыла, 
иҙəндəр яңыртыла,  ҡоймалар 
буятыла. Ҡыҫҡаһы, мəсет тағы 
ла  йəмлəнеп, балҡып китə. 
Ошо уңайҙан иман йортонда  
Ҡөрьəн ашы ойошторола.

Нурулла Дəүлəтгəрəй улы-
ның балалары был дини сараға 
хəлəл ефеттəре менəн хөрмəт-
ле ҡунаҡ булып ҡайта. Уларҙы  
Мəмдүнə Ғаян ҡыҙы етəкселе-
гендə ағинəйҙəр  мөнəжəттəр 
əйтеп, ҙурлап ҡаршы ала.  
Мəсеттең имам-хатибы Ғəбдрə-
хим хəҙрəт Сафин менəн Булат 
Нурулла улы Ҡөрьəн аяттары 
уҡый. Бергəлəп мөнəжəттəр 
əйтəлəр.

Нурулла Дəүлəтгəрəй улы-
ның балалары  хəйер-саҙаҡа-
лар таратып, мəсет ремонтла-

уҙа ҡатнашҡандарға бүлəктəр 
тапшырып, рəхмəттəр еткерə. 
Ə урындағы халыҡ, үҙ сира-
тында, Сафиндарҙың үҙҙəренə 
изге, сауаплы эштəре өсөн бик 
рəхмəтле. Инде күп йылдар 

“Нурулла” мəсете ауылға иман 
нурҙары таратып тора. Унда 
һəр саҡ дини саралар уҙып, 
ауылдаштарын иманлы, айыҡ, 
сəлəмəт тормошҡа əйҙəй.

Нурулла Дəүлəтгəрəй 
улының Яңауыл ауылында 
йəшəүсе Йəмилə туғаны  ҡор-
банлыҡ итенəн былау бешереп 
алып килеп, барыһын да һый-
лай. Шулай, мул табын артын-
да, вəғəздəр тыңлап, ил-көн-
дəребеҙҙең тыныс булыуын, 
яугирҙарыбыҙҙың иҫəн-һау əй-
лəнеп ҡайтыуын телəп доғалар 
ҡылып, күңелдəрен сафланды-
рып таралыша Ҡөрьəн ашынан  
ҡаҙансылар. 

 Наилə ИМАЕВА.
Асҡын районы.

“Нурулла” мəсете ауылға бəрəкəт өҫтəй
Иҫке Ҡаҙансы  мəсетендə Ҡөрьəн ашы ойошторолдо

5-се А класы уҡыусылары “шайморатовсы”лар булды.

